
1 | P a g e  
 

 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎ 

ᓅᕕᒻᐱᕆ 2025-ᒥ ᕕᕗᐊᕆ 2026-ᒧᑦ 

 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᕐᑐᖅ ᐱᖕᖑᐊᑎᑦᓯᒍᑎᓂᒃ ᓄᓇᓕᓕᒫᓃ, ᐱᓇᓱᐊᕐᑕᖃᓗᐊᖕᖑᐊᓱᓂ 

ᐅᕕᒃᑲᓂᒃ ᓄᓇᕕᒻᒥᐅᓂᒃ. 

ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ ᐱᒋᐅᕐᓭᓂᖅ  

ᙯᖁᔭᐅᓯᒪᓚᐅᔪᒍᑦ ᑳᒃᑯᕆᒧᑦ ᐃᓚᐅᖃᑕᐅᖁᓪᓗᑕ ᑎᒥᒃᑯᑦ ᓂᒪᓐᓂᒨᓕᖓᔪᒥᒃ ᐃᓅᓯᕐᒥ ᑲᑎᒪᓂᐊᕈᓯᖓᓄᑦ 

ᔮᓄᐊᕆ 22–24-ᒥ. ᙯᖁᔨᒍᑏᑦ ᐊᐅᓪᓚᑎᑕᐅᓯᒪᔪᑦ ᐃᓘᓐᓇᓯᐊᖏᓐᓄᑦ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ 

ᐊᑕᐅᑦᓯᑰᕐᑎᓯᓄᑦ; ᑌᒣᒐᓗᐊᕐᑎᓗᒍ, ᒪᕐᕉᒃ ᐳᕕᕐᓂᑐᒥᐅᒃ ᐃᓚᐅᒍᓐᓇᑐᕕᓃᒃ. ᑲᑎᒪᓂᐊᕈᓰᑦ ᒪᑯᓄᖓᓅᓕᖓᔪᓂᒃ 

ᑲᑎᒪᐅᑎᓕᕕᓃᑦ: 

- PLAY-shop Literacy ᓯᕗᓕᕐᑏᑦ ᐱᒋᐅᕐᓴᓂᖏᑦ: ᐃᓚᐅᔪᕕᓃᑦ ᐃᓕᑦᓯᓯᒪᔪᑦ ᖃᓄᖅ 

ᐋᕐᕿᓱᐃᒋᐊᖃᕐᓂᒥᒃ ᐊᓪᓚᓯᒪᔪᓅᓕᖓᔪᓂᒃ ᑎᒥᒧᑦ ᓱᖃᑦᓯᐅᑏᑦ ᐱᓇᓱᐊᕋᑦᓴᖏᓐᓂ ᐱᐊᕋᕐᓄᑦ 

ᐅᑭᐅᓕᓐᓄᑦ 3–5. ᐳᕕᕐᓂᑐᓂᐅᑦ ᐱᒍᑦᔭᕕᓂᐅᒻᒪᑕ, ᖃᐅᔨᓴᕐᕕᒋᓛᕐᑕᕗᑦ ᑕᕐᕿᐅᓛᕐᑐᒥᒃ ᐱᒋᐊᖁᓪᓗᑕ 

ᐸᕐᓀᓂᕐᒥᒃ ᖃᓄᖅ ᐱᓇᓱᐊᕋᑦᓭᑦ ᑲᔪᓯᑎᑕᐅᒍᓐᓇᕋᔭᕐᒪᖔᑕ ᐅᑭᐅᑭᓐᓂᓴᓄᑦ ᐱᐊᕋᕐᓄᑦ. ᑖᓐᓇ 

ᑐᖕᖓᕕᐅᔪᖅ ᐅᖄᕈᑎᐅᓚᕐᓯᒪᒻᒥᔪᖅ ᓄᓇᓕᓕᒫᑦ ᑲᑎᒪᔩᑦ ᑲᑎᒪᓂᖃᕐᑎᓗᒋᑦ, ᐊᒻᒪᓗ 

ᐃᓚᐅᑎᑕᐅᓛᕐᓂᐊᓕᕐᑐᖅ ᓯᕗᓂᕐᒥᒃ ᐸᕐᓀᒍᑎᑦᑎᓄᑦ. 

- ᐱᑐᑦᓯᒪᖃᑎᒌᓐᓂᒧᑦ ᐱᕕᑦᓴᓯᐊᑦ: ᐃᓚᐅᔪᑦ ᓯᓚᕐᔪᐊᓕᒫᒥ ᐅᖄᖃᑎᒌᑦᑐᕕᓃᑦ ᐃᓱᒪᒋᔭᒥᓂᒃ, 

ᐱᓇᓱᐊᕐᓯᒪᔭᒥᓂᒃ, ᐊᒻᒪᓗ ᐱᓇᓱᐊᖃᑎᒌᒍᑎᑦᓴᐅᒍᓐᓇᑐᓂᒃ. 

- ᓱᓕᑦᓯᐊᑑᓂᖅ ᐱᐅᓂᕐᓴᐅᕗᖅ ᐱᔪᓐᓇᕕᖃᕐᓂᒥ: ᕿᒥᕐᕈᓃᑦ ᐊᕐᖁᑎᑦᓴᐅᒍᓐᓇᑐᓂᒃ ᐊᓯᑦᔨᑕᐅᓐᓇᑐᒧᑦ 

ᓯᕗᓕᕈᓐᓇᓂᕐᒧᑦ 

- ᐱᕙᓪᓕᐊᑎᑦᓯᓂᖅ ᐊᑦᑕᓇᖕᖏᑐᒥᒃ ᑎᒥᒃᑯᑦ ᓱᖃᑦᓯᑎᑕᐅᓂᕐᓂ ᐊᒻᒪᓗ ᓲᖑᓯᒋᐊᕐᓗᒋᑦ ᓄᓇᓖᑦ 

- ᐅᓪᓗᑕᒫᑦ ᐃᓚᐅᑎᑕᐅᓂᖏᑦ  

- ᕿᒥᕐᕈᓂᖅ ᐱᕕᑦᓴᓯᐊᖑᒐᔭᕐᑐᓂᒃ ᑲᓇᑕᒥ ᐱᖕᖑᐊᓂᕐᓄᑦ ᐊᒪᓗ ᐱᒋᐅᕐᓴᑎᑦᓯᔩᑦ ᐱᒋᐅᕐᓴᓂᖏᓐᓄᑦ 

ᐱᓇᓱᐊᕐᓂᖅ 

- ᐊᑐᕐᓂᖅ ᐃᓅᖃᑎᒌᓐᓂᒧᑦ-ᐃᑉᐱᓂᐊᕐᓂᒧᑦ ᐱᒋᐅᕐᓴᓂᕐᒥᒃ ᐃᑲᔪᖁᓪᓗᒋᑦ “ᐊᕐᖁᑎᒥ 

ᐊᑦᑕᓇᖕᖏᑐᒦᓐᓂᒧᑦ” ᐱᐊᕃᑦ ᑎᒥᒃᑯᑦ ᓱᖃᑦᓯᑐᑦ 

ᐅᖄᕈᑎᒋᓯᒪᒻᒥᔭᕗᑦ ᐃᓱᒪᒋᑦᓱᒍ ᓴᕐᕿᑎᑦᓯᓂᖅ ᓄᓇᕕᒻᒥ ᐱᖕᖑᐊᑐᓕᕆᓂᕐᒥᒃ ᑲᑎᒪᓂᐊᕈᓯᖅ. ᑖᓐᓇ 

ᐱᒋᐊᖕᖓᐅᑎ ᐸᕐᓇᑕᐅᕙᓪᓕᐊᓂᕐᒦᑐᖅ ᐊᒻᒪᓗ ᐊᑐᐃᓐᓇᕈᕐᑎᑕᐅᒻᒪᕆᕆᐊᖃᕐᓱᓂ, ᑭᓯᐊᓂ ᑖᑦᓱᒧᖓ ᑲᑎᒪᓂᕐᒦᓱᑕ 

ᐃᑲᔪᕐᓯᓯᒪᔪᖅ ᐅᕙᑦᑎᓂᒃ ᖃᓂᓪᓕᐅᒥᓂᕐᒥᒃ ᑖᑦᓱᒧᖓ ᐊᑯᓃᕐᑐᒥᒃ ᑐᕌᒐᐅᔪᒧᑦ. 

ᓄᓇᓕᐅᑉ ᐱᖕᖑᐊᑎᑦᓯᔨᖏᑦᑕ ᐊᑕᐅᑦᓯᑰᕐᑎᓯᔨᖓᓂᒃ ᐱᓇᓱᑦᑐᓴᕐᓯᐅᓂᖅ 

ᓇᓗᓀᕐᓯᒍᒪᔪᒍᑦ ᐱᓇᓱᑦᑐᓴᕐᓯᐅᓂᕐᒥᒃ ᐊᒻᒪᓗ ᐱᓇᓱᑦᑎᑖᕐᓃᑦ ᐱᕙᓪᓕᐊᓂᖏᓐᓂᒃ LRC-ᒥ. ᑐᑭᓯᒪᔪᒍᑦ 

ᐱᓇᓱᑦᑎᑖᕋᓱᐊᕐᓃᑦ ᐊᕐᓱᕈᕐᓇᓲᖑᓂᖏᓐᓄᑦ ᓄᓇᓕᓐᓂᑦ; ᑌᒣᒐᓗᐊᕐᑎᓗᒍ, LRC-ᒥᒃ ᐱᓇᓱᑦᑎᑖᕋᒥᒃ, ᑲᕙᒫᐱᒃᑯᑦ 

ᑲᒪᒋᔭᖃᕆᐊᖃᓲᑦ ᐱᒋᐅᕐᓴᑎᑦᓯᓂᕐᒥᒃ. ᐃᓚᖓᓂ, ᓄᑖᑦ ᐱᓇᓱᑦᑎᑖᕆᔭᐅᓯᒪᔪᑦ LRC ᐅᕙᑦᑎᓄᑦ ᑐᕃᓐᓇᑎᑕᐅᓲᑦ 

ᑕᒉᓐᓇᓭᓐᓇᖅ ᐱᒋᐅᕐᓴᑎᑦᓯᖁᔭᐊᑦᓱᑕ ᐱᒍᑦᔨᓱᒋᑦ ᑲᕙᒫᐱᒃᑯᑦ. 

 

ᐊᑐᓂ ᓄᓇᓖᑦ ᓇᒻᒥᓂᖅ ᐋᕐᕿᓯᒪᐅᓯᓖᑦ, ᐃᓗᕐᕈᓯᖃᕐᓱᑎᒃ ᐊᒻᒪᓗ ᐱᓇᓱᐊᕈᓯᖃᕐᓱᑎᒃ ᐱᓇᓱᐊᕈᓯᕐᒥᓂᒃ. ᑖᓐᓇ 

ᐱᑦᔪᑎᒋᑦᓱᒍ, ᑫᓪᓗᑐᐃᔪᒍᑦ ᑲᕙᒫᐱᒃᑯᓂᒃ ᐋᕐᕿᓯᒪᔪᓕᐅᖁᓪᓗᒋᑦ ᑐᑭᓯᓇᑦᓯᐊᑐᒥᒃ ᐱᒋᐅᕐᓴᑎᑦᓯᓂᕐᒧᑦ 

ᐸᕐᓀᒍᑎᒥᒃ ᐃᓗᓕᑦᑕᓕᒻᒥᒃ: 

 

- ᖃᓄᖅ ᑲᕙᒫᐱᒃᑯᑦ ᐋᕐᕿᓯᒪᐅᑎᑦᓴᒥᓂᒃ ᐊᐅᓚᑦᓯᓂᕆᓲᖏᑦ  

- ᑲᕙᒫᐱᒃᑯᑦ ᐱᖕᖑᐊᑐᓕᕆᓂᕐᒧᑦ ᑮᓇᐅᔦᑦ ᑐᕌᒐᖏᑦ  

- ᑲᕙᒫᐱᒃᑯᑦ ᓂᕆᐅᓐᓂᕆᔭᖏᑦ LRC-ᒃᑯᓂ 

 

ᑲᒪᒍᓐᓇᖏᓐᓇᑕ ᐱᒋᐅᕐᓴᑎᑦᓯᓂᕐᒧᑦ ᓄᑖᓂᒃ ᐱᓇᓱᑦᑎᑖᕆᔭᐅᓯᒪᔪᓂᒃ ᑲᕙᒫᐱᒃᑯᑦ ᐃᓚᐅᖕᖏᑎᓪᓗᒍᑦ. 

ᐅᖄᖃᑎᒌᓐᓃᑦ ᐊᒻᒪᓗ ᖃᐅᔨᓴᕐᕕᖃᕐᓃᑦ LRC-ᒋᔭᓯᓐᓂᒃ ᐊᑑᑎᔭᐅᒋᐊᓖᑦ. 

 

ᐃᓕᓐᓂᐊᓇᐅᑉ ᓈᓂᖓᓂ ᐱᓇᓱᐊᕋᑦᓭᑦ  

ᐊᑐᐃᓐᓇᖃᕐᑐᒍᑦ ᑮᓇᐅᔭᓂᑦ ᑕᒡᒐᓂ ᐊᕐᕌᒍᒥ ᐃᑲᔪᕐᓯᒍᑎᐅᒐᔭᕐᑐᓂᒃ ᐃᓕᓐᓂᐊᓇᐅᑉ ᓈᓂᖓᓂ ᐱᓇᓱᐊᕋᑦᓴᓂ 

ᓄᓇᓕᑦᓯᓂᑦ. ᖃᐅᔨᒪᒍᕕᑦ ᑭᓇᑐᐃᓐᓇᒥᒃ ᒪᓂᔨᒍᓐᓇᒐᔭᕐᑐᒥᒃ ᐱᖓᓱᒐᓛᓂᒃ ᑫᕙᓪᓚᒍᓯᕐᓂᒃ ᐱᓇᓱᐊᕐᑎᓯᓂᕐᒧᑦ 

ᐱᓇᓱᐊᕈᓯᐅᑉ ᐃᓗᐊᓂ, ᐊᑐᐃᓐᓇᐅᔪᒍᑦ ᑖᓐᓇ ᑲᔪᓯᑎᑕᐅᖁᓪᓗᒍ ᐱᒋᐊᖕᖓᐅᑎ ᐃᓚᐅᑎᓪᓗᒍ ᐊᖏᓂᕐᓴᒥᒃ 

ᑕᑯᓐᓇᐅᓯᖃᕐᓂᑎᓐᓄᑦ ᐱᖕᖑᐊᑐᓕᕆᓃᑦ ᐋᕐᕿᒋᐊᕐᐸᓕᐊᖁᓪᓗᒋᑦ. 

 

ᓯᕿᓂᖅ 

ᐸᕐᓀᖃᑦᑕᑐᑦ ᐅᑭᐅᒥ ᐊᕐᕕᑕᕐᓂᓴᕐᒥᓄᑦ. ᓂᓪᓕᐅᔭᐅᓯᒪᒻᒥᒪᑦ ᑌᑦᓱᒪᓂ, ᐱᓇᓱᐊᕐᑕᐅᔪᖅ ᐊᓯᑦᔨᐸᓪᓕᐊᓂᕐᒦᑐᖅ 

ᓲᖑᓂᕐᓴᒧᑦ ᑕᑯᒥᓇᕐᑐᓕᐅᕐᓂᒧᑦ ᐊᒻᒪᓗ ᐃᓗᕐᕈᓯᒨᓕᖓᕙᓪᓕᐊᓂᕐᒧᑦ. ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑏᑦ 

ᐊᓪᓚᓯᒪᔪᖏᑦ ᐱᔭᕇᕐᑕᐅᐸᓪᓕᐊᑎᓪᓗᒋᑦ, ᙯᖁᔨᒍᑏᑦ ᐊᐅᓪᓚᑎᑕᐅᓛᕐᑐᑦ ᑕᕐᕿᐅᓛᕐᑐᓂ. 

 

ᑕᑯᒥᓇᕐᑐᓕᐅᕐᓃᑦ ᐊᒻᒪᓗ ᐃᓗᕐᕈᓯᖅ  

ᐊᑕᐅᑦᓯᑰᕐᑎᓯᔨ ᐃᓕᐊ ᓚᐅᔮᓐ ᐊᑐᐃᓐᓇᕈᕐᑎᕆᖃᑦᑕᑐᖅ ᐃᓗᕐᕈᓯᒨᓕᖓᔪᒥᒃ ᓴᕐᕿᔮᕐᑎᓯᓂᐅᓛᕐᑐᒥᒃ ᐁᕆᓕᒥ. 

ᐅᖄᕕᖃᖃᑦᑕᑐᒍᑦ ᑕᑯᒥᓇᕐᑐᓕᐅᕐᑎᓂᒃ ᐊᒻᒪᓗ ᙯᖁᑦᓱᒋᑦ ᐃᓚᐅᖃᑕᐅᖁᓪᓗᒋᑦ. ᐸᕐᓇᑕᐅᒪᔪᑦ ᓱᖃᑦᓯᐅᑏᑦ ᒪᑯᐊ: 

- ᑐᖕᖓᓱᑦᑎᓯᓂᕐᒧᑦ ᐅᒃᑯᐃᖔᕐᑎᓯᓂᖅ ᐃᓄᓐᓄᑦ ᑕᑯᒥᓇᕐᑐᓕᐅᕐᑎᓄᑦ ᓴᕐᕿᔮᕐᑎᓯᕕᖓᓂᒃ ᐊᒻᒪᓗ 

ᐃᓗᕐᕈᓯᕐᒥᒃ ᖃᐅᔨᒪᓂᕐᒧᑦ ᐅᖄᕈᑎᖃᕐᓂᒧᑦ  

- ᐱᒍᒪᔭᐅᑎᑦᓯᒐᓱᐊᕐᓂᒧᑦ (ᑐᓐᓂᓕᐅᕐᓂᒧᑦ) ᐱᒋᐅᕐᓴᑎᑦᓯᓂᖅ ᐃᓚᐅᒍᒪᔪᓂᒃ ᐃᓄᓐᓂᒃ ᓄᓇᓕᒻᒥᐅᓂᒃ 

ᐊᒻᒪᓗ ᑕᑯᒥᓇᕐᑐᓕᐅᕐᑎᓄᑦ, ᒪᓂᒪᔭᐅᓗᓂ ᐁᑦᑑᑎᑦᓴᖃᕐᓂᐊᑎᓪᓗᒍ ᑭᖑᓂᐊᓂ 

- ᒥᕐᓱᒉᑦ ᐊᒻᒪᓗ ᐱᓇᓲᑎᑦᓭᑦ ᐊᑐᐃᓐᓇᐅᑎᓪᓗᒋᑦ ᐱᒋᐅᕐᓴᑎᑦᓯᒍᑎᑦᓴᐅᓗᑎᒃ ᓄᓇᓕᒻᒥᐅᑦ ᒥᕐᓱᑎᖏᓐᓄᑦ 

- ᓄᓇᓕᒻᒥᐅᑦ ᓴᓇᖕᖑᐊᓯᒪᔭᖏᑦ ᓂᐅᕕᐊᑦᓭᑦ ᓴᕐᕿᔮᕐᑎᑕᐅᓗᑎᒃ 

- ᓵᖃᕐᓗᓂ ᐅᖄᕕᐅᒐᔭᕐᑐᒥᒃ ᐃᓄᓐᓄᑦ ᑐᓐᓂᓕᐅᕐᑎᓄᑦ, ᐃᓚᐅᑎᓪᓗᒋᑦ ᐊᐱᕐᓲᔭᕐᓃᑦ ᑭᐅᖃᑦᑕᓂᕐᓗ 

- ᖃᓄᐃᖕᖏᓯᐊᕐᓂᓕᕆᓂᕐᒥᒃ ᐃᓂᖃᕐᑎᓯᓂᖅ ᒪᓂᔨᔪᓂᒃ ᐃᒻᒥᓂᒃ ᑲᒪᒋᑦᓯᐊᓂᕐᒧᑦ ᐁᑦᑑᑎᑦᓴᓂᒃ 

(ᓄᓇᓅᓕᖓᔪᓂᒃ ᐊᒻᒪᓗ ᑎᒥᒃᑯᑦ ᐃᓱᐊᕐᓭᓂᕐᒥᒃ ᐱᒍᑦᔨᓃᑦ ᑲᔪᓯᓛᕐᒪᖔᑦ ᑐᓴᕐᑎᓯᐅᑎᐅᒋᐊᓕᒃ)  

ᓄᓇᓕᓐᓄᑦ ᐊᕐᕕᑕᕐᓃᑦ  

ᑏᓯᒻᐱᕆᐅᑎᓪᓗᒍ, ᐃᒦᓪ ᒪᖂ ᐳᓛᕆᐊᕐᑐᕕᓂᖅ ᓴᓪᓗᓄᑦ ᐃᕗᔨᕕᒻᒧᓗ ᓄᓇᓕᐅᑉ ᐃᓗᐊᓂ ᑲᑎᖃᑎᖃᖁᓪᓗᒋᑦ 

LRC-ᓂᑦ. ᓄᓇᓕᓐᓄᑦ ᐳᓚᕋᓛᖏᓐᓇᑐᒍᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐃᓱᓕᓯᒪᓕᕐᐸᑕ. 

 

ᐅᖃᕐᓯᒪᒻᒥᔪᒍᑦ ᐳᓛᕆᐊᓛᕋᑦᑕ ᓄᓇᓕᓐᓄᑦ ᐊᑐᓂ ᐃᑲᔪᕐᓯᖁᓪᓗᑕ ᐱᖕᖑᐊᑐᓕᕆᓃᑦ ᐋᕐᕿᓯᒪᐅᑎᑦᓴᖏᓐᓂᒃ 

ᐸᕐᓀᓂᕐᒧᑦ. ᑲᑎᒪᓂᐅᓛᕐᑐᖅ ᑭᖑᓂᐊ ᐳᕕᕐᓂᑐᒦᓛᕐᑐᖅ ᕕᕗᐊᕆᐅᑉ ᓈᓂᖓᓂ, ᐳᓛᕆᐊᕐᓂᖃᕆᐊᓪᓛᓛᕐᓱᑕ 

ᐱᖕᖑᐊᓃᑦ ᐱᔭᕇᕐᓯᒪᓕᕐᐸᑕ. 

 

ᐱᓇᓱᐊᖃᑎᒌᓐᓂᖅ 

ᑎᒥᐅᔪᓄᑦ ᐅᖄᕕᖃᕐᓯᒪᓕᕐᑐᒍᑦ ᐱᓇᓱᐊᖃᑎᒌᖁᓪᓗᑕ ᐊᒻᒪᓗ ᐱᓇᓱᐊᖃᑎᒌᓐᓂᐅᕋᔭᕐᑐᓂᒃ ᐱᕕᑦᓴᖃᖁᓪᓗᑕ. 

ᑖᓐᓇ ᑲᔪᓯᑎᑕᐅᖏᓐᓇᑐᖅ, ᐊᒻᒪᓗ ᐅᖄᕕᖃᓛᖏᓐᓇᓱᑕ ᑎᒥᐅᔪᒋᐊᓪᓚᓂᒃ. ᑎᒥᐅᔪᖁᑏᑦ ᐃᓚᐅᒍᒪᒐᔭᕐᐸᑦ 

ᐱᓇᓱᐊᖃᑎᖃᕐᓂᒧᑦ ᐱᖕᖑᐊᑐᓕᕆᔨᓂᒃ, ᐅᒃᑯᐃᖔᑦᓯᐊᑐᒍᑦ ᐱᓇᓱᐊᖃᑎᒌᓐᓂᐅᒍᓐᓇᑐᓂᒃ. 

 

ᑲᕙᒫᐲᑦ ᐊᖏᓕᒋᐊᕆᒍᒪᑉᐸᑦ ᓄᓇᓕᐅᑉ ᐃᓗᐊᓂ ᐱᕕᑦᓴᐅᒍᓐᓇᑐᓂᒃ, ᖃᐅᔨᑎᑕᐅᒍᒪᔪᒍᑦ ᐃᓱᒪᒋᔭᑦᓯᓂᒃ 

ᐱᒋᐅᕐᓴᑎᑦᓯᓂᕐᓅᓕᖓᔪᓂᒃ ᑲᑎᒪᓂᐊᕈᓯᕐᓅᓕᖓᔪᓐᓂᓘᓐᓃᑦ ᐃᑲᔪᕐᓯᒍᓐᓇᕋᔭᕐᑐᓂᒃ ᑲᕙᒫᐱᑦᓯᓂᒃ. ᐅᐱᕐᖔᖅ 

ᖃᓂᓪᓕᕙᓪᓕᐊᑎᓪᓗᒍ ᓱᑲᑦᑐᒥᒃ, ᐊᑐᐃᓐᓇᐅᓯᐊᕈᒪᒐᔭᕐᑐᒍᑦ ᐱᓇᓱᐊᕐᓂᐅᓛᕐᑐᓄᑦ ᓯᕗᓂᕐᒥᒃ. 

 

ᓄᓇᕕᒃ ᑯᐯᒻᒥ ᐱᖕᖑᐊᑏᑦ – ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ  

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓂᐅᓛᕐᑐᑦ ᐊᑑᑎᓛᕐᓂᐊᑐᑦ ᒍᐃᑦᖁᐊᔅᒥ, ᔫᑳᓐ, ᒫᑦᔨ 8-ᒥ 15-ᒧᑦ, 2026. 

 

ᐱᖕᖑᐊᑏᑦ ᐃᓚᐅᓛᕐᑐᑦ ᓴᕐᑎᓯᐅᑎᐅᓂᖏᑦ  

ᐱᖕᖑᐊᑎᐅᓛᕐᑐᑦ ᓄᓇᕕᒃ ᑯᐯᒻᒥ ᐃᓚᐅᓛᕐᑐᑦ ᑐᓴᕐᑎᓯᐅᑎᐅᔪᕕᓃᑦ ᑏᓯᒻᐱᕆ 22-ᒥ. ᐊᒥᓱᐃᑦ ᐱᖕᖑᐊᑏᑦ 

ᐃᓚᐅᓛᕐᓂᒥᓂᒃ ᐊᖏᕐᓯᒪᔪᑦ ᐃᓘᓐᓇᖏᓐᓂᒃ ᐱᖕᖑᐊᓂᐅᓛᕐᑐᓂᒃ ᓴᕐᕿᑎᑕᐅᓯᒪᔪᑦ TNQ 

ᑐᓴᐅᒪᖃᑎᒌᕝᕕᖏᓐᓄᑦ. ᑖᓐᓇ ᑐᓴᕐᑎᓯᐅᑎ ᐱᒻᒪᕆᐊᓗᒻᒥᒃ ᐱᓂᐊᕐᓂᓕᕕᓂᒃ, ᐱᖕᖑᑎᓂᒃ, ᐃᓚᒌᓂᒃ, 

ᓄᓇᓕᓐᓂᓗ ᖁᕕᐊᓲᑎᖃᕐᓂᒧᑦ ᓂᕈᐊᕐᑕᐅᓯᒪᔪᓂᒃ ᐃᓚᐅᔪᑦᓴᓂᒃ. 

 

ᐃᓗᕐᕈᓯᒨᓕᖓᔪᓂᒃ ᐱᓇᓱᐊᖃᑎᒌᑦᑏᑦ  

ᐃᓗᕐᕈᓯᓐᓂᐊᓂᕐᒥᒃ ᐱᒋᐅᕐᓴᓂᖅ ᐱᒻᒪᕆᐅᖃᑎᐅᕗᖅ TNQ-ᒃᑯᑦ ᐊᑐᐃᓐᓇᕈᕐᑎᓂᖏᓐᓄᑦ.  

 

ᓯᕗᓪᓕᐹᖅ ᐱᒋᐅᕐᓴᓂᖅ ᐊᑑᑎᔪᕕᓂᖅ ᐳᕕᕐᓂᑐᒥ ᔮᓄᐊᕆ 22-26-ᒥ, ᑲᑎᖃᑎᒌᑦᑎᓯᑦᓱᑎᒃ ᐱᖓᓲᔪᕐᑐᓂᒃ 

ᐃᓗᕐᕈᓯᓕᕆᓂᕐᒥᒃ ᖃᐅᔨᒪᔪᓂᒃ, ᒪᕐᕉᓂᒃ ᑲᒪᔩᓐᓂᒃ, ᐊᒻᒪᓗ ᐊᑕᐅᓯᕐᒥᒃ ᑐᕌᒐᓕᒻᒥᒃ ᐱᓇᓱᑦᑎᒥᒃ. 

 

ᑐᖓᓕᐊᓗ ᐱᖓᔪᐊᓗ ᑲᑎᖃᑎᒌᓐᓂᐅᓛᕐᑐᑦ ᑰᑦᔪᐊᒥ ᕕᕗᐊᕆ 12–16-ᒥ ᐊᒻᒪᓗ ᒫᑦᔨ 2–6-ᒥ. 

 

ᑖᒃᑯᐊ ᑲᑎᖃᑎᒌᓐᓃᑦ ᑲᒪᓂᐅᓛᕐᑐᑦ ᓄᑕᐅᓯᓕᕐᑐᐃᓗᑎᒃ ᐱᓇᓱᐊᕐᓂᐅᕆᐊᓕᓐᓂᒃ ᐊᒻᒪᓗ ᐱᔭᕇᒍᑎᐅᓗᑎᒃ 

ᑭᖑᓪᓕᐹᒥ ᐊᑐᐃᓐᓇᕈᕐᑎᓂᕐᒥᒃ ᐱᖕᖑᐊᓂᕐᔪᐊᓚᐅᕐᑎᓇᒋᑦ. 

 

ᐱᖕᖑᐊᑏᑦ ᐊᓐᓄᕌᖏᑦ  

TNQ ᐊᓐᓄᕌᖏᑦ ᐊᑐᕋᑦᓴᖏᓪᓗ ᐱᔭᕇᕐᑕᐅᕙᓪᓕᐊᔪᑦ. ᐊᐅᓪᓚᑎᑕᐅᓛᕐᓂᐊᑐᑦ ᑰᑦᔪᐊᒧᑦ ᕕᕗᐊᕆᐅᑎᓪᓗᒍ, 

ᐃᓚᖏᑦ ᐊᐅᓪᓚᑎᑕᐅᓛᕐᓱᑎᒃ ᑐᕃᓐᓇᑐᒥᒃ ᒍᐃᑦᖁᐊᔅᒧᑦ. ᓂᕈᐊᕐᑕᐅᓯᒪᔪᑦ ᐊᓐᓄᕌᑦ ᐃᓱᐊᕐᑑᕋᓱᐊᕐᑐᑦ, 

ᐊᑐᑦᓯᐊᑑᓗᑎᒃ, ᐊᒻᒪᓗ ᐱᖕᖑᐊᕈᑎᑦᓯᐊᖑᓗᑎᒃ ᐱᖕᖑᐊᑎᓄᑦ. 

ᖁᐸᓄᐊᖕᖑᐊᒥᒃ ᐊᓇᐅᓪᓚᓂᖅ 

ᖁᐸᓄᐊᖕᖑᐊᒥᒃ ᐊᓇᐅᓪᓚᓂᕐᒥᒃ ᐱᒋᐅᕐᓴᓂᓕᕕᓂᖅ ᑰᑦᔪᐊᒥ ᔮᓄᐊᕆ 30-ᒥ ᕕᕗᐊᕆ 1-ᒧᑦ, ᑲᑎᖃᑎᒌᑦᓱᑎᒃ 

ᑲᒪᔩᒃ, ᐱᓇᓱᑦᑏᑦ, ᐊᒻᒪᓗ ᓯᑕᒪᐅᔪᖕᖏᒐᕐᑐᐃᑦ ᓯᑕᒪᐅᔪᕐᑐᓂ ᐱᖕᖑᐊᑎᓂᒃ. ᐱᒋᐅᕐᓴᑎᑕᐅᓂᓕᕕᓃᑦ 

ᐱᓪᓗᑯᒋᐊᓕᓐᓂᒃ ᐱᕙᓪᓕᐊᕋᓱᐊᕐᓱᑎᒃ, ᐱᓇᓱᑦᑏᑦ ᐃᓚᐅᓂᑦᓴᖏᑦ, ᐊᒻᒪᓗ ᐱᓕᐅᑎᓂᕐᓛᕐᑐᒧᑦ 

ᐊᑐᐃᓐᓇᕈᕐᑎᓂᕐᒧᑦ. 

 

ᐱᒋᐅᕐᓴᓂᐅᓛᕐᑐᒧᑦ ᐊᑐᐃᓐᓇᕈᕐᑎᓂᖅ ᐊᒻᒪᓗ ᓯᕗᓂᕐᒥᒃ ᐅᑭᐅᕐᑕᑐᒥ ᐱᖕᖑᐊᓂᐅᓛᕐᑐᐃᑦ 

ᑲᑎᖃᑎᒌᒍᑎᐅᓂᖏᑦ  

ᐱᑦᔪᑕᐅᑎᓪᓗᒋᑦ ᐱᕕᑦᓴᖃᑦᓯᐊᖏᓐᓃᑦ ᐊᒻᒪᓗ ᐱᓇᓱᑦᑎᓴᖃᑦᓯᐊᖏᓐᓂᖏᓐᓄᑦ, ᐱᕕᑦᓴᖃᕐᓯᒪᖕᖏᑐᑦ ᒪᓂᔨᓂᕐᒥᒃ 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓂᖃᓚᐅᕐᑎᓇᒍ ᑲᑎᖃᑎᒌᑦᑎᑕᐅᓂᕐᒧᑦ ᐱᖕᖑᐊᑕᐅᔪᑦᓴᓕᒫᓄᑦ. ᕿᒥᕐᕈᓛᕐᓂᐊᓂᕐᒥᒃ 

ᐸᕐᓇᑕᐅᒪᔪᑦ ᒫᓐᓇᐅᔪᖅ ᐱᒋᐅᕐᓴᑎᑦᓯᓂᕐᓂᒃ ᐊᒻᒪᓗ ᓂᕈᐊᕐᓂᒧᑦ ᐋᕐᕿᓯᒪᐅᑎᑦᓴᓂᒃ, ᑐᕌᒐᖃᕐᓗᑎᒃ 

ᐃᓄᓐᓅᓕᖓᔪᓂᒃ ᐃᑲᔪᕐᓂᒧᑦ ᐱᐅᓯᐅᒦᒋᐊᕐᓂᒧᑦ, ᐃᓚᐅᑎᓪᓗᒋᑦ ᓄᓇᓕᐅᑉ ᐃᓗᐊᓂ ᐱᒋᐅᕐᓭᔨᒥᒃ 

ᐱᕙᓪᓕᐊᑎᑦᓯᓂᕐᒧᑦ. 

 

ᑕᒪᒃᑯᐊ ᐱᐅᓯᐅᒦᒋᐊᕈᑏᑦ ᐊᑐᓕᕐᑎᑕᐅᓛᕐᓂᐊᑐᑦ ᐊᑐᐃᓐᓇᕈᕐᑎᕈᑎᐅᓗᑎᒃ ᒪᕐᕉᓄᑦ ᐅᑭᐅᕐᑕᑐᒥ 

ᐱᖕᖑᐊᓂᕐᔪᐊᖑᓛᕐᓂᐊᑐᓄᑦ, ᐱᖓᓱᓂᒃ ᑲᑎᖃᑎᒌᑦᑎᓯᓂᐅᓛᕐᓱᓂ (2029 ᐊᒻᒪᓗ 2032) ᓇᓗᓀᕐᑕᐅᒪᔪᑦ 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓃᑦ ᓄᓇᓕᕐᔪᐊᖑᖃᑎᒌᖕᖏᑐᑦ ᑲᑎᒪᔨᖏᓐᓄᑦ. 

 

ᐊᐅᓪᓚᓚᐅᕐᑎᓇᒋᑦ  

ᐱᖕᖑᐊᑎᓕᒫᑦ TNQ ᐃᓚᐅᓛᕐᑐᑦ ᑰᑦᔪᐊᓕᐊᓛᕐᑐᑦ ᒫᑦᔨ 4-ᒥ. ᒫᑦᔨ 4-6-ᒥ, ᐱᖕᖑᐊᑏᑦ ᐃᓚᐅᖃᑦᑕᓛᕐᑐᑦ 

ᑲᑎᒪᓂᐊᕈᓯᕐᓄᑦ, ᐱᒋᐅᕐᓴᑎᑕᐅᓂᕐᓄᑦ, ᐱᓇᓱᐊᖃᑎᒌᒍᓐᓇᓯᓂᕐᒥᒃ ᓱᖃᑦᓯᑎᑕᐅᓗᑎᒃ, ᐊᓐᓄᕌᑦᓴᖏᓐᓂᒃ 

ᐁᑦᑐᑕᓗᑎᒃ, ᐊᒻᒪᓗ ᐊᑐᐃᓐᓇᕈᕐᑎᓱᖓᕐᓗᑎᒃ. 

ᐱᖕᖑᖑᑎᑦ TNQ-ᒥ ᐅᖄᖃᑎᒌᓛᕐᑐᑦ ᒫᑦᔨ 6 ᕿᑎᕋᓕᕇᒃᑯᑦ, ᐱᒋᐊᕐᓗᑎᒃ ᖁᕕᐊᓲᑎᖃᕐᓂᒥᒃ ᐱᖕᖑᐊᕕᒻᒥ 

ᑕᑯᓐᓇᐅᔮᕐᕕᒧᑦ ᑐᕌᕐᓗᑎᒃ. ᑰᑦᔪᐊᒥᐅᓕᒫᑦ ᐃᓚᐅᖃᑕᐅᖁᔭᐅᔪᑦ ᙯᖁᔭᐅᑦᓱᑎᒃ ᖁᕕᐊᓲᑎᖃᕐᓗᑎᒃ ᐱᖕᖑᐊᑎᓂᒃ. 

ᑎᒡᒍᐊᑕᐅᒪᔪᑦ ᐊᐅᓪᓚᓛᕐᑐᑦ ᑰᑦᔪᐊᒥ ᒫᑦᔨ 7-ᒥ, ᓄᕐᖃᕕᖃᕐᓗᑎᒃ ᔨᐊᓗᓀᕝᒧᑦ ᐅᕐᓱᕆᐊᕐᑐᓗᑎᒃ 

ᒍᐃᑦᖃᐅᔅᓕᐊᓚᐅᕋᑎᒃ ᐅᓐᓄᖓᓂ. 

 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐊᑑᑎᓛᕐᓂᐊᑐᑦ ᒫᑦᔨ 8-ᒥ 15-ᒧᑦ, ᓱᖃᑦᓯᑎᑕᐅᔪᑦ ᑕᑯᓐᓇᑕᐅᕈᓐᓇᓛᕐᓱᑎᒃ 

ᖃᕆᑕᐅᔭᑎᒍᑦ ᐅᕘᓇ AWG2026.org. 

 

ᐅᑎᕐᓂᓴᖏᑦ ᖃᖓᑦᑕᐅᑏᑦ ᐊᐅᓪᓚᓛᕐᓂᐊᑐᑦ ᒍᐃᑦᖃᐅᔅᒥ ᒫᑦᔨ 14-ᒥ, ᓄᕐᖃᓗᑎᒃ ᔨᐊᓗᓀᕝᒧᑦ, ᑎᑭᓪᓗᑎᓪᓗ 

ᑰᑦᔪᐊᒧᑦ ᒫᑦᔨ 15-ᒥ. 

 

ᓴᐳᒻᒥᔩᑦ 

ᐅᐱᒍᓱᑦᓱᑕ ᓄᓇᕕᒃ ᑯᐯᒻᒥ ᐱᖕᖑᐊᑏᑦ ᓴᐳᒻᒥᔭᐅᓯᒪᔪᑦ ᐱᖕᖑᐊᓂᐅᓛᕐᑐᓄᑦ. ᓇᑯᕐᒦᑕᕗᑦ ᒪᑯᐊ ᑎᒥᐅᔪᑦ 

ᐃᑲᔪᕐᓯᓗᑐᕐᓯᒪᓂᖏᓐᓄᑦ: 

- ᐃᑯᒪᓕᕆᔩᑦ-ᑯᐯᒃ, $50,000 

- ᓄᓇᒥ ᐅᔭᕋᓐᓂᐊᕕᒃ, $45,000 

-  ᓄᓇᓕᑐᙯᑦ ᐃᑲᔪᖃᑎᒌᑦᑐᑦ ᐃᓄᐃᑦ ᑲᑐᑦᔨᖃᑎᒌᑦᑏᑦ, ᒪᕐᕈᕕᑦᓱᑎᒃ ᐃᑲᔪᕐᓯᒪᓂᖏᓐᓄᑦ ᑐᓂᓯᑦᓱᑎᒃ 

$25,000-ᓂᑦ, ᐊᒻᒪᓗ ᓯᓂᑦᑕᕕᓐᓂ ᐊᑭᓖᔪᕕᓂᐅᓂᖏᓐᓄᑦ 13-ᓂᑦ ᖃᕆᐊᓂᑦ ᒍᐃᑦᖃᐅᔅᒥ 

ᐃᑲᔪᕐᓯᒍᑎᐅᓂᐊᕐᑎᓗᒋᑦ ᐊᖓᔪᕐᖄᕆᔭᐅᔪᓂᒃ ᒪᓕᖃᑕᐅᕈᒪᔪᓂᒃ ᐱᖕᖑᐊᓂᕐᔪᐊᑐᓄᑦ ᐊᒻᒪᓗ 

ᑫᓪᓗᑐᐃᖁᓪᓗᒋᑦ ᕿᑐᕐᖓᒥᓂᒃ – ᐁᑦᑐᐃᓂᕕᓂᖏᑦ ᐊᑐᕐᓂᖃᓪᓚᕆᑦᑐᑦ ᐱᓗᐊᕐᑐᒥ 

ᐃᓚᐅᔪᑦᓴᓚᕆᐅᓛᕐᓂᑎᓐᓄᑦ ᐱᖕᖑᐊᓂᕐᔪᐊᑐᓄᑦ. 

 

ᓴᐳᒻᒥᔨᕗᓐᓄᑦ, ᓴᐳᒻᒥᓃᑦ ᓲᖑᓰᒋᐊᕐᖁᖅ ᐱᖕᖑᐊᑎᑦᑎᓂᒃ, ᐅᕕᒃᑲᑎᓐᓂᒃ, ᐊᒻᒪᓗ ᓄᓇᓕᑦᑎᓂᒃ. ᓇᑯᕐᒦᑐᒍᑦ 

ᐊᔪᐃᓐᓇᕈᑎᖃᕐᓂᓯᓐᓄᑦ ᓄᓇᕕᒻᒥ ᐱᖕᖑᐊᑎᓂᒃ ᐊᒻᒪᓗ ᐃᓗᒃᑯᑦ ᐃᓚᐅᖃᑕᐅᓂᕐᒧᑦ, ᐅᐱᒍᓱᓐᓂᒧᑦ ᐊᒻᒪᓗ 

ᐊᔪᐃᓐᓇᕈᑎᖃᕐᓂᒧᑦ ᐃᑲᔫᑎᒋᔭᑦᑎᓄᑦ. ᓇᑯᕐᒦᒃ – ᓇᑯᕐᒦᒃ ᐅᑉᐱᒋᔭᖃᕐᓂᑎᓐᓄᑦ ᐱᖕᖑᐊᑎᖁᑎᑦᑎᓂᒃ. 

 

ᑲᔪᓯᔪᑦ ᐊᑑᑎᓛᕐᓂᐊᑐᓪᓗ ᐱᒋᐅᕐᓴᑎᑦᓯᓂᕐᒧᑦ ᐱᒋᐅᕐᓴᑎᑕᐅᓂᖏᑦ 

ᐱᒋᐅᕐᓴᑎᑦᓯᓂᕐᒧᑦ ᐱᒋᐅᕐᓴᓂᖏᑦ: ᑐᖓᓕᐊ ᐱᒋᐅᕐᓴᓂᕐᒧᑦ ᐱᕙᓪᓕᐊᓂᖏᑦ ᑲᑎᒪᓂᐊᕈᓰᑦ – ᓄᓇᖃᕐᖄᓯᒪᔪᑦ 

ᐱᒋᐅᕐᓴᑎᑕᐅᓂᖏᓐᓄᑦ ᐃᓕᓐᓂᐊᕋᑦᓭᑦ – ᐊᑑᑎᔭᐅᓯᒪᔪᑦ ᐃᓄᒃᔪᐊᒥ. ᐱᖓᓲᔪᕐᑐᑦ ᐃᓚᐅᔪᕕᓃᑦ 

ᑲᔪᓯᐅᑦᔨᓯᐊᕐᑐᕕᓃᑦ ᐱᒋᐅᕐᓴᑎᑕᐅᓂᕐᒧᑦ ᐊᒻᒪᓗ ᐃᓕᑕᕆᔭᐅᒍᑎᑖᕐᓱᑎᒃ ᐱᒋᐅᕐᓭᔨᐅᓂᕐᒧᑦ ᑲᓇᑕᒥ 

ᖁᕝᕙᕆᐊᕈᑎᓂᒃ. 

 

ᐱᕈᕐᐸᓕᐊᓂᖅ ᑖᑦᓱᒥᖓ ᐱᐅᓯᐅᔪᒥᒃ, ᓄᓇᕕᒃ ᑯᐯᒻᒥ ᐱᖕᖑᐊᑏᑦ ᕿᒥᕐᕈᓂᖃᕐᑐᑦ ᒪᓂᔨᓂᐊᕐᓂᒧᑦ ᐱᖓᓱᑎᒃ 

ᐱᒋᐅᕐᓭᔩᑦ ᐱᒋᐅᕐᓴᑎᑕᐅᓂᑦᓴᖏᓐᓄᑦ ᐊᕐᕌᒍᑕᒫᑦ ᐱᒋᐊᕐᓗᒍ 2027-ᒥ, ᐅᐊᕈᑦᔨᑐᕐᓗᒋᑦ ᐃᓘᓐᓈᒎᓕᐊᔪᑦ ᐊᒻᒪᓗ 

ᑎᒥᒃᑯᑦ ᐱᓕᐅᑦᔨᓂᕐᓅᓕᖓᔪᒃ ᐱᕙᓪᓕᐊᑎᑦᓯᒍᑎᑦᓴᐅᒐᔭᕐᑐᓂᒃ. 

 

ᑐᑭᓯᒋᐊᑦᓯᐊᕈᒪᒍᕕᑦ, ᐅᖄᕕᒋᓗᒍ ᐊᑕᐅᑦᓯᑰᕐᑎᓯᔨ ᕕᓕᑉ ᓯᐊᓲ ᐅᕘᓇ pchiasson@krg.ca ᐅᕝᕙᓘᓐᓃᑦ 

krgrecreation@krg.ca. 

 

 

ᐱᒍᑦᔨᕕᑦᑎᓂ ᐱᓇᓱᑦᑏᑦ 

 

ᐱᓇᓱᑦᑎ 

 

ᐃᓂᖓ 

 

ᐅᖄᒍᑎᖓ 

 

ᖃᕆᑕᐅᔭᕈᑎᖓ 

 

ᓇᓃᓐᓂᖓ 

ᐄᒪ ᑫᓐ ᑐᑭᒧᐊᑦᑎᓯᔨ 819-964-2961 ext 2318 ecain@krg.ca ᑰᒃᔪᐊᖅ 

ᐄᓕᐊ ᓘᔫᓐ ᐊᑕᐅᑦᓯᑰᕐᑎᓯᔨ 819-964-2961 ext 2304 elauzon@krg.ca  ᑰᒃᔪᐊᖅ 

ᐃᒦᓪ ᒪᐅ RTADA 819-964-2961 ext 2492 emaheu@krg.ca ᑰᒃᔪᐊᖅ 

ᐁᓴ ᐸᑮᕐ RTADA 819-964-2961 ext 2403 abakir@krg.ca ᑰᒃᔪᐊᖅ 

ᐃᓄᖃᖕᖏᑐᖅ 

ᐃᓄᖃᖕᖏᑐᖅ 

RTADA 

RTADA 

 

 

 

 

 

 

 

ᕕᓕᑉ ᓯᐊᓲ ᐅᑭᐅᕐᑕᑐᒥ 

ᐱᖕᖑᐊᓂᕐᔪᐊᓂᒃ 

ᐊᑕᐅᑦᓯᑰᑎᓯᔨ 

819-469-9417 pchiasson@krg.ca 

 

ᖃᓂᖕᖏᑐᒦᑦᓱᓂ 

